
śrīśuka uvāca
pītē garē vṛṣāṅkēṇa prītāstē’maradānavāḥ Á
mamanthustarasā sindhuṃ havirdhānī tatō’bhavat Á Á 1 Á Á

tāmagnihōtrīmṛṣayō jagṛhurbrahmavādinaḥ Á
yajñasya dēvayānasya mēdhyāya haviṣē nṛpa Á Á 2 Á Á

tata uccaiḥśravā nāma hayō’bhūccandrapāṇḍuraḥ Á
tasminbaliḥ spṛhāṃ cakrē nēndra īśvaraśikṣayā Á Á 3 Á Á

tata airāvatō nāma vāraṇēndrō vinirgataḥ Á
dantaiścaturbhiḥ śvētādrērharanbhagavatō mahim Á Á 4 Á Á

kaustubhākhyamabhūd ratnaṃ padmarāgō mahōdadhēḥ Á
tasminhariḥ spṛhāṃ cakrē vakṣō’laṅkaraṇē maṇau Á Á 5 Á Á

tatō’bhavat pārijātaḥ suralōkavibhūṣaṇam Á
pūrayatyarthinō yō’rthaiḥ śaśvad bhuvi yathā bhavān Á Á 6 Á Á

tataścāpsarasō jātā niṣkakaṇṭhyaḥ suvāsasaḥ Á
ramaṇyaḥ svargiṇāṃ valgugatilīlāvalōkanaiḥ Á Á 7 Á Á

tataścāvirabhūt sākṣācchrī ramā bhagavatparā Á
rañjayantī diśaḥ kāntyā vidyut saudāmanī yathā Á Á 8 Á Á

tasyāṃ cakruḥ spṛhāṃ sarvē sasurāsuramānavāḥ Á
rūpaudāryavayōvarṇamahimākṣiptacētasaḥ Á Á 9 Á Á

tasyā āsanamāninyē mahēndrō mahadadbhutam Á
mūrtimatyaḥ saricchrēṣṭhā hēmakumbhairjalaṃ śuci Á Á 10 Á Á

ābhiṣēcanikā bhūmirāharat sakalauṣadhīḥ Á
gāvaḥ pañca pavitrāṇi vasantō madhumādhavau Á Á 11 Á Á

ṛṣayaḥ kalpayāñcakrurabhiṣēkaṃ yathāvidhi Á
jagurbhadrāṇi gandharvā naṭyaśca nanṛturjaguḥ Á Á 12 Á Á

mēghā mṛdaṅgapaṇavamurajānakagōmukhān Á
vyanādayañchaṅkhavēṇuvīṇāstumulaniḥsvanān Á Á 13 Á Á

tatō’bhiṣiṣicurdēvīṃ śriyaṃ padmakarāṃ satīm Á
digibhāḥ pūrṇakalaśaiḥ sūktavākyairdvijēritaiḥ Á Á 14 Á Á

samudraḥ pītakauśēyavāsasī samupāharat Á
varuṇaḥ srajaṃ vaijayantīṃ madhunā mattaṣaṭpadām Á Á 15 Á Á

bhūṣaṇāni vicitrāṇi viśvakarmā prajāpatiḥ Á
hāraṃ sarasvatī padmamajō nāgāśca kuṇḍalē Á Á 16 Á Á

tataḥ kṛtasvastyayanōtpalasrajaṃ
nadaddvirēphāṃ parigṛhya pāṇinā Á

cacāla vaktraṃ sukapōlakuṇḍalaṃ
savrīḍahāsaṃ dadhatī suśōbhanam Á Á 17 Á Á

stanadvayaṃ cātikṛśōdarī samaṃ
nirantaraṃ candanakuṅkumōkṣitam Á

tatastatō nūpuravalguśiñjitai -
rvisarpatī hēmalatēva sā babhau Á Á 18 Á Á

vilōkayantī niravadyamātmanaḥ
padaṃ dhruvaṃ cāvyabhicārisadguṇam Á

gandharvayakṣāsurasiddhacāraṇa -
traiviṣṭapēyādiṣu nānvavindata Á Á 19 Á Á

nūnaṃ tapō yasya na manyunirjayō
jñānaṃ kvacit tacca na saṅgavarjitam Á

kaścinmahāṃstasya na kāmanirjayaḥ
sa īśvaraḥ kiṃ paratōvyapāśrayaḥ Á Á 20 Á Á

dharmaḥ kvacit tatra na bhūtasauhṛdaṃ
tyāgaḥ kvacit tatra na muktikāraṇam Á

vīryaṃ na puṃsō’styajavēganiṣkṛtaṃ
na hi dvitīyō guṇasaṅgavarjitaḥ Á Á 21 Á Á

kvaciccirāyurna hi śīlamaṅgalaṃ
kvacit tadapyasti na vēdyamāyuṣaḥ Á

yatrōbhayaṃ kutra ca sō’pyamaṅgalaḥ
sumaṅgalaḥ kaśca na kāṅkṣatē hi mām Á Á 22 Á Á

ēvaṃ vimṛśyāvyabhicārisadguṇai -
rvaraṃ nijaikāśrayatāguṇāśrayam Á

vavrē varaṃ sarvaguṇairapēkṣitaṃ
ramā mukundaṃ nirapēkṣamīpsitam Á Á 23 Á Á

tasyāṃsadēśa uśatīṃ navakañjamālāṃ
mādyanmadhuvratavarūthagirōpaghuṣṭām Á

tasthau nidhāya nikaṭē taduraḥ svadhāma
savrīḍahāsavikasannayanēna yātā Á Á 24 Á Á

tasyāḥ śriyastrijagatō janakō jananyā
vakṣōnivāsamakarōt paramaṃ vibhūtēḥ Á

śrīḥ svāḥ prajāḥ sakaruṇēna nirīkṣaṇēna
yatra sthitaidhayata sādhipatīṃstrilōkān Á Á 25 Á Á

śaṅkhatūryamṛdaṅgānāṃ vāditrāṇāṃ pṛthuḥ svanaḥ Á
dēvānugānāṃ sastrīṇāṃ nṛtyatāṃ gāyatāmabhūt Á Á 26 Á Á

brahmarudrāṅgirōmukhyāḥ sarvē viśvasṛjō vibhum Á
īḍirē’vitathairmantraistalliṅgaiḥ puṣpavarṣiṇaḥ Á Á 27 Á Á

śriyā vilōkitā dēvāḥ saprajāpatayaḥ prajāḥ Á
śīlādiguṇasampannā lēbhirē nirvṛtiṃ parām Á Á 28 Á Á

niḥsattvā lōlupā rājan nirudyōgā gatatrapāḥ Á
yadā cōpēkṣitā lakṣmyā babhūvurdaityadānavāḥ Á Á 29 Á Á

athāsīd vāruṇī dēvī kanyā kamalalōcanā Á
asurā jagṛhustāṃ vai harēranumatēna tē Á Á 30 Á Á

athōdadhērmathyamānāt kāśyapairamṛtārthibhiḥ Á
udatiṣṭhanmahārāja puruṣaḥ paramādbhutaḥ Á Á 31 Á Á

dīrghapīvaradōrdaṇḍaḥ kambugrīvō’ruṇēkṣaṇaḥ Á
śyāmalastaruṇaḥ sragvī sarvābharaṇabhūṣitaḥ Á Á 32 Á Á

pītavāsā mahōraskaḥ sumṛṣṭamaṇikuṇḍalaḥ Á
snigdhakuñcitakēśāntaḥ subhagaḥ siṃhavikramaḥ Á Á 33 Á Á

amṛtāpūrṇakalaśaṃ bibhrad valayabhūṣitaḥ Á
sa vai bhagavataḥ sākṣādviṣṇōraṃśāṃśasambhavaḥ Á Á 34 Á Á

dhanvantaririti khyāta āyurvēdadṛgijyabhāk Á
tamālōkyāsurāḥ sarvē kalaśaṃ cāmṛtābhṛtam Á Á 35 Á Á

lipsantaḥ sarvavastūni kalaśaṃ tarasāharan Á
nīyamānē’suraistasminkalaśē’mṛtabhājanē Á Á 36 Á Á

viṣaṇṇamanasō dēvā hariṃ śaraṇamāyayuḥ Á
iti taddainyamālōkya bhagavānbhṛtyakāmakṛt Á
mā khidyata mithō’rthaṃ vaḥ sādhayiṣyē svamāyayā Á Á 37 Á Á

mithaḥ kalirabhūttēṣāṃ tadarthē tarṣacētasām Á
ahaṃ pūrvamahaṃ pūrvaṃ na tvaṃ na tvamiti prabhō Á Á 38 Á Á

dēvāḥ svaṃ bhāgamarhanti yē tulyāyāsahētavaḥ Á
satrayāga ivaitasminnēṣa dharmaḥ sanātanaḥ Á Á 39 Á Á

iti svānpratyaṣēdhanvai daitēyā jātamatsarāḥ Á
durbalāḥ prabalān rājan gṛhītakalaśān muhuḥ Á Á 40 Á Á

ētasminnantarē viṣṇuḥ sarvōpāyavidīśvaraḥ Á
yōṣidrūpamanirdēśyaṃ dadhāra paramādbhutam Á Á 41 Á Á

prēkṣaṇīyōtpalaśyāmaṃ sarvāvayavasundaram Á
samānakarṇābharaṇaṃ sukapōlōnnasānanam Á Á 42 Á Á

navayauvananirvṛttastanabhārakṛśōdaram Á
mukhāmōdānuraktāli jhaṅkārōdvignalōcanam Á Á 43 Á Á

bibhrat svakēśabhārēṇa mālāmutphullamallikām Á
sugrīvakaṇṭhābharaṇaṃ subhujāṅgadabhūṣitam Á Á 44 Á Á

virajāmbarasaṃvītanitambadvīpaśōbhayā Á
kāñcyā pravilasadvalgucalaccaraṇanūpuram Á Á 45 Á Á

savrīḍasmitavikṣiptabhrūvilāsāvalōkanaiḥ Á
daityayūthapacētaḥsu kāmamuddīpayan muhuḥ Á Á 46 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

aṣṭamaskandhē bhagavanmāyōpalambhanaṃ nāma aṣṭamō’dhyāyaḥ Á Á

